
Man, mën darǧo 
këtle b siyase 

1 ţëbbax 2015, b gawe d qanun d tëšiǧo d kalla, 
maẖët ţalab ẖaṯo, kul banqa bayn zawone d këtla, 
man w man këtle darǧo b gawe d siyase, klozëm 
d uḏcole. Hano kowe l zawone yatiwe bu Swed 
w larwal du Swed. 
 

Man, mën darǧo këtle b siyase 
Politically Exposed Person – PEP  
Nafšo d këtla darǧo b siyase, 
kmëẖšowo, ya lašan dawle w ya ste 
lašan šutoso bayn d cëlmo, hawila 
aw këtla cwodo rasmi muhim. 
Cam cwodo rasmi muhim kmëqşëd, 
i nafšo d hëwyo rišo l dawle, wakilo 
l parlamanto, riš-waziro, wakile d 
parlamento hadome b hayyat d gabe 
siyasiye yatiwe b parlamento aw 
b parlamento d ẖuyoḏo d Awruppa 
(EU), ẖakëm b maẖkame clayto 
aw b dabara d maẖkame clayto, 
ẖašowe-rišoye d parlamanto, hadomo 
b dabara d banqa-markaziye, 
qonşoloşe, ḏëbbaţ b darǧo cloyo (xëd 
general, qor-general, general-cëmumi, 
amiral, ẖlof-amiral, kontër-amiral), 
b šërke d dawle mdabrono mnafḏono, 
aw hadomo b dabara, aw b šutoso 
bayn d cëlmo (hadomo b dabara, 
sakratar-cëmumi w hawxa). 

Nafšo dë kmëẖšowo PEP, mena 
darǧo w mena ste qudra d këtla, kibe 
d huwela tahluka d mitëstacmëlo 
b sujat d barţil. 

Ahël b cayle aw cam cawëdto/ 
cawodo iḏico  
I banqa, bayn d zawone d këtla, 
man cayli ahëlyo l nafšo d PEP 
aw cawëdto/cawodo iḏico, man kit, 
klozëm d uḏco. Cam ahël cayli 
kmëqşëd aṯto/gawro, ẖawro/ẖwarṯo 
mqayde aw yatiwe b ẖa bayto, 
emo w babo. 

Cam cawëdto/cawodo iḏico d kit 
kmëqşëd: 

 nafšo cawëdto cam nafšo d 
PEP, yacni b šarake more d ẖa 
cwodone aw b ǧer šëkël, hani 
b šërke dë cwodo, këtte qudra 
d obi qarar cal šërke. 

 nafšo hawila aw këtla calaqa 
qarëwto cam nošo d PEP – 
u šëwolo latyo mcalqo b calaqa 
d howe tajara – w 

 nafšo, bas hiyya b ruẖa mërto 
aw hiyya këtla qudra bi šërke 
dë cwodo, bu asas haṯe sëmto 
lašan d howe fayde l nafšo 
d këtyo më PEP. 

Moro bi ẖaqiqa  
Zawënto b banqa, haka b ëšmo 
d šërkeyo, harke, u moro talyo 
aw galyo, haka nošo më PEP’yo, 
i banqa klozëm d saymo kontrol. 
Bëṯër bi šërke, sahmo d këtla li nafšo, 
haka kfoyët bam % 25 aw i nafšo bu 
mahwo d qarar, këtla qudra bi šërke 
aw lo. 

I banqa klozëm mšaylo  
Qanun d tëšiǧo d kalla, kmaẖët 
šarţat yaqure cal i banqa d huwela 
maḏco kayiso, mena cal zawone 
d këtla w mena ste cal šuǧlone d 
këtte l zawone cam i banqa. Harke 
i banqa, kobëc d huwela maḏco 
kamilo, mena b calaqa d këtyo tajari 
w mena ste b šuǧlone mšakle d këtla, 
lašan d qudro xëdmo i ǧaye d këtle 
lu zawono.  

I naqla i nafšo d huwyo PEP, i banqa 
klozëm d maydo tadbire, hani kobëc 
d howën cël mi cade – yacni tadbire 
këtte ẖëdud. I macna d haṯe, këwyo 
hawxa, i banqa klozëm d maydo 
wëfoqo, më nošo d këtle şalaẖiye 
b mahwo d qarar bi banqa lašan d 
qëdro bëdyo cam i nafšo d PEP b 
calaqa d mucamale. I banqa klozëm 
d maydo maḏco, mena bi calaqa w 
mena ste bi mucamale du šuǧlo d 
kowe, i ṯarwe aw u kalla d këtle lu 
zawono, hano mayko koṯe. Nafs du 
mede, hano ẖšiwoyo l ahël d cayle 
w l cawode iḏice d kit cam i nafšo 
d PEP ste. 

Mawxa i banqa këmšaylo šëwole 
l nafšo d PEP, l ahël d këtla b gawe 
d cayle w l cawode iḏice d këtla 
acma. Yacni bu šuǧlo, bayn ẖḏoḏe, 
hani mën calaqa këtte, harke i banqa 
hul d bëdyo w hul d maydolle l iḏo, 
kmoyëd zabno yarixo. 

Kul maḏco, l iḏe d banqa d moţe, 
kmëtle w hano kowe sahmo mu sër 
d këtla li banqa. 

Dayëm rëqobo 
I banqa dayëm klozëm dë mẖaṯṯëṯo 
u maḏco d këtla cal u zawono. Yacni 
më zabno l zabno i naqla d howe 
ǧiyoro b ẖale dë cwodo, d cayle 
aw b ǧer mede, harke i banqa bi 
masalaṯe, kobëc dayëm dë mẖaṯṯëṯo 
u maḏco d kuṯela mu zawono. 

I naqla PEP d boţël  
I naqla nafšo d PEP dë mbaţlo 
cwodo d këtla, i banqa gëd mdawmo 
heš d ẖëzyola xëd cawëdto d PEP, 
bu nëquşo 18 yarẖe ẖrene. Bëṯër mu 
zabnano, i banqa gëd saymo durošo, 
haka kit heš tahluka aw lo.  

